
తెలుగు వాక్యం





ఈ కింది వాక్యాలు వ్యాకరణ విరుద్దాలు.


	*(103)	
a. అతను ఫ్యాక్టరీ కూత కూసి నిద్ర లేస్తాడు.

b. ఆమె వాన కురిసి ఇంటికి వచ్చింది.

c. వాడు దీపాలుపెట్టి ఇంటికి వచ్చాడు.



	 


(102) లో వాక్యాలు వ్యాకరణ సమ్మతాలయి (103) లో వాక్యాలు వ్యాకరణ 
విరుద్ధాలు కావటానికి కారణాలు ఈ విధంగా ఊహించవచ్చు. (102) లో
వ్యాపారాలన్నీ ప్రకృతిసిద్ధాలు. అంతేకాక నియత సమయ ప్రవర్తితాలు
(rhythmic). (103) (a), (b)లలో క్త్వార్థక క్రియలు నియత సమయ ప్రవర్తితాలైనా 
ప్రకృతిసిద్ధంకావు, (103) (b) లో ప్రకృతిసిద్ధమైనా నియతసమయ 
ప్రవర్తితం కాదు.

క్త్వార్థక క్రియాప్రయోగం ద్రావిడభాషల్లో విశేషమైనది. వీటిల్లో పూర్వ
వ్యాపార బోధకత, హేత్వర్థం. కాలగమన బోధకత ఆర్యభాషల్లో కూడా ఉన్నై.

2.2 : శత్రర్థకం : క్త్వార్థక క్రియకున్న విశేష ప్రయోజనాలు శత్రర్థ
క్రియకులేవు. ఏక కర్తృకంగా ఏకకాలంలో జరిగే వ్యాపారాలు బోధించటం 
శత్రర్థక క్రియల ప్రధాన ప్రయోజనం, క్త్వార్థక క్రియలాగే శత్రర్థక క్రియకూడా ప్రధాన
క్రియకు రీతిబోధక విశేషణంగా ప్రవర్తిస్తుంది.


	(104)	
a. సుజాత నవ్వుతూ మాట్లాడుతుంది.

b. సుబ్బారావు ఏడుస్తూ పాఠం చెపుతాడు.



	 


ఈ రకమైన రీతిబోధ అన్ని శత్రర్థ క్రియలకూ లేదు. ఉదాహరణకు,


	(105)	
a. సుజాత మాట్లాడుతూ ఊరికే నవ్వుతుంది.

b. సుబ్బారావు పాఠం చెపుతూ నెత్తి గోక్కుంటాడు.



	 


ఈ వాక్యాల్లోకూడా ఏక కర్తృనియమం గుప్త నిర్మాణ నియమంగా
కనవడదు. ఉదాహరణకు ఈ వాక్యంలో క్రియలు గుప్త నిర్మాణంలో ఏక 
కర్తృకాలు కావు.


	(106)	
ప్రభుత్వాలు ప్రజలచేత ఎన్ను కోబడుతూ ప్రజల్ని పీడిస్తుంటై.

